
MIPR No. 0794, Dt. 11/06/2026

NOTICE INVITING QUOTATION
Sealed Quotation from reputed Firms/Suppliers located in

and around Shillong are invited for undertaking of contract for
supply of spare parts for Departmental Vehicles Viz, Mahindra
Bolero, Mahindra Thar (DI), Mahindra Verito and Tata Trucks
(BS3 & BS6 Norms) etc

Interested Firms/Suppliers may collect the detail
information(Specification) from the office of the Undersigned on
payment of Rs.500/- only by Cash/Bank Draft in favour of the
Directorate of Mineral Resources, Meghalaya Shillong from 12th

June, 2026 during Office hours. Last date for submission of
Quotation is upto 12.00 hrs on 30th June, 2026.

Sd/-
(M.B. Tongper, M.C.S)

Director of Mineral Resources
Meghalaya ::::: ShillongMIPR No. 0795, Dt. 11/06/2026

MIPR No. 0796, Dt. 11/06/2026

MIPR No. 0797, Dt. 11/06/2026

MEGHALAYA NEW AND RENEWABLE ENERGY
DEVELOPMENT AGENCY

Near BSF camp Mawpat, Shillong 793019 Phone: 0364-2953755
Email: - mnreda.dir@gmail.com Website: www.mnreda.gov.in

NOTICE INVITING EXPRESSION OF INTEREST (EOI) FOR
EMPANELMENT OF VENDORS FOR DESING, SUPPLY,

INSTALLATION, COMMISSIONING, ERECTION AND
COMPREHENSIVE MAINTENANCE OF SOLAR WATER R.O.

PURIFICATION SYSTEM IN THE STATE OF MEGHALAYA
Dated Shillong the 08th June 2026

No. MNREDA/1804/2019/92: The Meghalaya New and
Renewable Energy Development Agency (MNREDA), vide NIT
No. MNREDA/1804/2019/58 dated 08th June 2026, invites
Notice inviting Expression of Interest (EOI) for Empanelment of
Vendors for Design, Supply, Installation, Commissioning, Erection
and Comprehensive Maintenance of Solar Water R.O.
Purification System in the State of Meghalaya.
Interested bidders may obtain the detailed EOI document from
the official website: https://mnreda.gov.in/

Sd/-
(Director, MNREDA)MIPR No. 0762, Dt. 09/06/2026

'Ïarap ka jhad ka la ngam': Ka
jingpyrta ki nongtrei nong India na ka
jhad ba shah ther namding ha ka US

Pynkylla sakma ka jingkhynñiuh jumai ïa palat 20,000
ngut ki briew ha Philippine; Nangkiew ka jingïap

Ki jingjulor ba shyrkhei na ka jingpynkhynñiuh u jumai
ba jur ïa ka Philippine.

Hapdeng ka jingïoh thiah ïap 11 ngut ki khynnah na
ki jingther bom ka Pakistan sha ki bynta ka Afghanistan

Ïap haduh 22 ngut ki shipai na ka jinghap ka liengsuiñ ha ki bynta Kashmir ka Pakistan

Kabul, Jylliew: Ka Sorkar
Taliban ka ïathuh ba ki jingther
bom jong ka Pakistan ha ka
miet sngi ba Ar ba la lah sha ki
bynta khappud ka Afghanis tan
ka la pynïap ia 13 ngut ki briew
kynthup ïa 11 ngut ki khynnah
bad pynmynsaw ïa 14 ngut
kiwei pat.

Haba pynpaw lyngba ka
X, u nongaiktien ka sorkar
Afghanistan, u Zabihullah
Mujahid, u la pynbna bad kine
ki jingther bom lyngba ki
liengsuin ki dei kiba thmu
pyrshah ia ki jylla jong ka
Afghanistan kiba kynthup ïa
ka Khost, Kunar bad Paktika.
Nalor kata u la iasam ruh ïa ki
dur kiba pyni ia kine ki lanot
kiba dang lung na kane ka
jingthombor kaba shyrkhei
tam jong ka Pakistan naduh
kine ki taïew ba la dep.

Kine ki kam thombor kiba
la jia ha ka por mynmiet ki la
wan jia katba ki lanot ki dang
don hapdeng ka jingïoh thiah
bad ka bym shym la ailad ïa ki
ba kin ioh ban phet krad

hapdeng kane ka jingther bom.
"Hynnin ka miet, ki shipai

Pakistan sa shisien ki la
pynkhein biang ïa ki jaka suin
jong ka Afghanistan bad ki la
ther bom ïa ki ïing ki sem jong ki
riew paidbah kiba don ha ki Jylla
Kunar, Khost, bad Paktika”, thoh
u Mujahid ha ka X.

"Namar kine ki jingshah
thombor haduh 11 ngut ki
khynnah, kawei ka longkmie
bad uwei u riew tymmen ki la
ïap, katba 14 ngut kiwei pat ki
kynthei bad ki khynnah ki la
mynsaw."

Da kaba sot ia ka jingkren
jong uwei u heh sorkar ha ka
jylla Khost ka Afghanistan, ka
tnad pathai khubor  ka ïathuh
ba kawei ka ïing, kaba don ha
Spera district ka la shah ther
bom ha kaba haduh khyndai
ngut ki briew ki la ïap bad 10
ngut kiwei pat ki la mynsaw.

Ha ka jylla ba marjan jong
ka Paktika, arngut ki
nongshong shnong ki la
ïathuh ba kawei pat ka
jingthombor ka la pynïap ïa

lai ngut ki riew paidbah ha ka
district Barmal. Kane ka
jingthombor ka la leit dei ia
kawei ka iing, bad kiba la ïap
ki dei ki khynnah rit, ong uwei
na ki nongshong shnong.

Ïa mynta hi kam pat shym
la don kano kano ka jingkubur
na ka Pakistan ha kaba ïadei
bad kine ki kam thombor,
hynrei ka Islamabad ka ju ong
bunsien ba ki jingthombor ïa
ka Afghanistan ki dei kiba
thmu pyrshah ïa ki lehnoh
kiba donkti ha ki kam thombor
ha ki jaka puta ki jong ka.

Kine ki jingthombor kiba
dang shen eh ki la wan long
hadien katto katne taïew jong
ka jingkynjah ha ki thain
khappud, kata hadien ba ka
jingïakynad hapdeng kine ki
ar tylli ki ri ka la khie ha kaba
kut jong u bnai Rymphang ba
la dep ha kaba la sakhi ruh ïa
ka jingïather markylliang kaba
jur bha ha shilynter ki jaka
khappud bad ki jingthombor
lyngba ki liengsuiñ jong ka
Pakistan ki bym pat ju jia

mynno mynno ruh ïa ki
nongbah jong ka Afghanistan -
- kynthup ïa ka nongbah
Kabul bad ki bynta shathie
jong ka Kandahar ka thain
kaba u khliehduh nongïalam
ka Taliban u shong u sah.

Ka jingïadei hapdeng ka
Pakistan bad ka Afghanistan
ka la blad noh naduh ba ki
Taliban ki la shimti ïa ka bor
synshar ha ka sien kaba ar ha
u snem 2021. Ka Islamabad ka
la kynnoh ba ka Kabul ka la
ai jaka riehtngen ïa ki lehnoh
kiba pynlong ïa ki kam
thombor ba shyrkhei hapoh
jong ka Pakistan, khamtam ïa
ki Taliban jong ka Pakistan,
kiba la tip kum ka Tehrik-e-
Taliban Pakistan lane TTP.

Coast of Oman, Jylliew: Ka
audio clip ka la mih na kawei
ka jhad kaba la shah thombor
ha ki shipai duriaw ka US
harud duriaw ka Oman ha ka
sngi Nyngkong ba la lah, ha
kaba uwei na ki 24 ngut ki
nongtrei jong ka India u la
kyntu ïa ki bor sorkar ba kin
sngewbha ban aijingïarap, da
kaba ong ba ka jhad kit mar
MT Marivex ka la kem ding
bad ngam jyllop.

Katei ka jhad kit mar, kaba
don ïa ka lama jong ka ri Palau
kaba la shah pynngat dak ïong
bad pynjari kyndon da ka US,
ka la shah siat da u namding
katba ka dang pyrshang ban
lait na ka jingkhang pyrshah
jong ka US ïa ki kad lieng jong
ka Iran. Ïa baroh ki 24 ngut ki
nongtrei jong kane ka jhad
kiba dei ki nong India la ioh
ban pyllait im kham hadien
da ki shipai Oman.

"Sahep, kane ka dei ka
lieng kit mar Marivex... Ka la
don ka jingpluh ding hapoh
ka jhad bad ka la ngam jyllop,"
ong uwei na ki nongtrei haba
pyntip sha ki bor synshar.

"Ka jingthombor ki shipai
duriaw ka US, u namding u la
wan hap ha ka kamra engine
jong ngi. Ka la don ka jingjulor
bad ka ding ka la sdang ban
pura, sngewbha ïarap...
Sngewbha ïarap, ïarap," la ong
u dkhot na kane ka jhad.

"Baroh ki nongtrei ki dei
ki nong India. Ki don 24 ngut

baroh ki nongtrei kiba dei ki
nong India. Sngewbha ïarap
kloi, ngi donkam jingiarap
kyrkieh," u la ong.

Ka Indian Coast Guard’s
Maritime Rescue Coordination
Centre (MRCC) kaba don ha
Mumbai, ka la ïoh jingtip ha
kaba ïadei bad ka jingther
namding pyrshah ia ka jhad
MT Marivex, kaba sahkut
harud Masirah, ha ka por
kumba 2:20 baje janmiet. Mar
mar ka la pynlong ïa ka
jingïakren bad ka Oman
Maritime Search and Rescue
Centre (OMSC) ban buddien
ïa ka jinglong jingman bad ban
pynthikna ïa ka jingshngaiñ
jong ki nongtrei.

Nangta, la ïathuh ba ka
liengsuin helicopter jong ka
Royal Air Force ka Oman, ka la
mih na kawei ka ktem liengsuiñ
kaba don ha ka dewlynnong
Masirah ha ka por kumba 3:25
janmiet bad ka la poi ha ka jaka
ba don kane ka jhad Marivex
hadien palat 20 minit.

Ki dur ki pyni ïa ka
liengsuin kaba la don hapdeng
ka kam bad kaba her halor
jong kane ka jhad bad
pynkynriah ïa baroh ki briew
kiba don ha kane ka jhad.

"Ka jingseisoh ha kane ka
kam pyllait im ka pynpaw ia
ka jingjop jong ka jingïatrei
lang hapdeng ki ri kiba don ha
ki jaka duriaw bad ki lad
jingïatreilang kiba khlain
hapdeng ki bor pyniaid duriaw

ha kane ka thaiñ," ong ka tnad
ïada ri ka ri India ha u kyrwoh.

Ka US ka la pynthikna ba
ki shipai jong ka ki la pynthut
ïa kane ka jhad kit
umphniang  hadien ba  ka la
pynkheiñ ïa ka jingkhang
kaba dang ïaid shakhmat
pyrshah ïa ka Iran da kaba
pyrshang ban leit sha kawei
ka kad lieng jong ka Iran.

Ka jingkhangdam jong ka
Iran ïa ka lynti khap duriaw
Hormuz kaba dei ka lynti ba
kongsan na ka bynta ban
shalan umphniang bad gas
hadien ba ka thma ka la khie
ha ka 28 tarik u Rymphang ka
la long kaba seisoh. Hadien
kane ka US ruh ka la pynbna
ïa ka jingkhang ïa ki kad lieng
jong ka Iran hadien ba ki
jingïakren ïasuk ha Pakistan
kim shym la lah ban poi sha
ka jingiamynjur ha u bnai
Iaiong ba la dep.

General Santos, Jylliew: Ki
kynhun aijingïarap hynne ka
sngi ba Ar ki dang bteng ban
pynlong ka jingwad ïa ki briew
hapdeng ki jingtei kiba la shah
pynkhyllem noh ha u jumai
ba jur ha ka thaiñ shathie ka
Philippines ban pynthikna ba
yn ym don mano mano ba
dang sahkut.

 Kane ka la wan long ruh
shisngi hadien ba u jumai ba
jur u la pynkhynñiuh tyngeh
ïa ki bynta jong ka ri kaba la
wanrah ïa ka jingïap jong palat
40 ngut ki briew bad pynkylla
sakma ïa palat 20,000 ngut
kiwei pat

Tang saw ngut ki briew la
shim ba ki la jah rngai ha ki
jingbuh jingthoh jong ka
sorkar ha ki jylla ba shathie
hajan ka jaka ba u jumai uba
don ïa ka bor jingkhlain kaba
7.8 u la pynkhynñiuh tyngeh
ha step jong ka sngi Nyngkong
ba la lah. Hynrei ka ophis jong
ka Civil Defense ka la kam ba
katto katne ki ïing kiba la twa
bad kiba la shah pynjulor jur
ki dei ban shah jurip bha na

ka bynta ka jinglah ban don
ki briew kiba lah ban dang im
ne kiba mynsaw ne iap.

Ka jingkhynñiuh jong une
u jumai uba don ïa ka tyllong
na Mindanao kaba dei ka
dewlynnong kaba ar jong ka
Philippines ka la pynmynsaw
ruh ia palat 500 ngut ki briew
bad pynkylla sakma ia palat
20,000 ngut kiwei pat, kiba bun
na ki kiba la phet sha ki jaka
rieh tngen kiba kyrkieh.

Kiba bun ki briew kiba la
phet krad na la ki ïing ki sem

ki la tieng ïa ka jingwan ka
tsunami. Ka jingat phyllung
jong ki bynta duriaw ka long
1.4- mitar ha Philippines,
hynrei tang kawei ki jingjulor
na kane ka tsunami kaba la
ïathuh ka long tang ïa ki
hynriew tylli ki ïing rit kiba
don ha ka ka shnong harud
duriaw.

Kane ka jingkhynñiuh
jumai ka la iehnoh ia ka dien
jong ka jingpynjot ba shyrkhei
kynthup ha General Santos ka
nongbah kaba don ha rud
duriaw, kaba don palat ia ka
700,000 ngut ki nongshong
shnong kaba la tip kum ka
nongbah tuna jong ka ri, ha
kaba ym duna ïa ka 13 ngut ki
briew, ki la ïap na ki jingtwa
jong ki ïing ki sem.

Ym duna ïa ka 18 ngut ki
la ïap ha ka jylla Sarangani ha
kaba kham bun ki la jia namar
ki  jingtwa khyndew kiba la
tep ïa ki ïing ki sem ha ka
shnong Glan kaba don ha rud
lum, ong u Rafaelito Alejandro
jong ka ophis jong ka Civil
Defence.

Muzaffarabad, Jylliew:
Haduh kumba 22 ngut ki
dkhot ka tnad shipai ki la
ïap na ka jinghap  ka
liengsuiñ shipai ha ka sngi
Balang ba la lah ha ki bynta
Kashmir jong ka Pakistan,
ong ka tyllong khubor
pahara hynne ka sngi Palei
katba ki jingleit ontep ki
dang ïaid shakhmat ha ka

nongbah Muzaffarabad jong
ka thaiñ.

Ki video na ka jaka ba
hap ka liengsuiñ ki pyni ïa
ka tdem kaba rben kaba
kiew sha lyndet jong ki iing
ki sem ha kaba ka liengsuiñ
ka la hap khyndew.Ka
tyllong khubor ka iathuh ba
kiba ïap ki kynthup ïa 19
ngut ki shipai, uwei u army

major bad arngut ki colonel.
Kine ki shipai ki la ïoh

ïa ka jingleit ontep
donburom ha ryngkat bad
ki synduk met ïap ba la tap
da ki lama Pakistan bad la
rah da ki dkhot jong ka
kynhun shipai kiba don ha
Kashmir.

Ki shipai ka Pakistan ki
la iathuh ha ka sngi Balang

ba la lah ba ka liengsuin Mi-
17 ka la hap namar ka
jingthut hapoh ka liengsuiñ
ha kaba baroh ki la khlad
noh.Na ka liang ka sorkar
ka la hukum ban pynlong ïa
ka jingtohkit halor kane ka
jingjia ban lap ïa ka daw
tynrai.

Kane ka jingjia ka la
wan jia ha ka por ba la

pynjari ïa ki jingkhang kiba
pyrkhing bha hapoh
Kashmir hadien ka
jingïakynad hapdeng ki
nongkyrshan jong ka
kynhun seng bhalang kaba
la shah khang pyrshah bad
ki bor pahara kaba la
pynïap ia ki phew ngut ki
briew ha ka U Sngi U Blei
ba la lah.

Hapdeng ka jingbthei u Drone; Bteng
ki shijur ki nongïathoh shongkurim ka

Ukraine ïa ka jingïashondur
Kyiv, Jylliew: Ki shijur ki
nong Ukraine ki dang ïa
shondur ha ka sngi kyntiew
kurim jong ki  ha kawei ka
mala jong ka ïing ha ka
nongbah Zaporizhzhia kaba
don ha ka thaiñ shathie
mihngi hadien ba la sakhi ïa
ka jingjia kaba phylla ha sahit
bneng halor jong ki.

Ka nongleitkurim kaba la
phong da ka riam kaba lieh
bad kaba la bat ïa ka song
syntiew  ka la ïeng hajan u
nongleit kurim uba phong da
ka sut katba ki dang ïa
shondur ha ka sngi kaba
kyrpang jong ki.

Ha ka video ba la ïasam
ha ka X la ïoh ban ring dur ïa
kine ki arngut kiba dang
khmied shajrong haba ka tnad
ïada suiñ jong ka Ukraine ka
la siat ïa u Shahed drone jong
ka Russia uba her halor jong
ki. Hynrei kim shym la tieng
ne phet krad; ha ka jaka kata,
ki la peit ïa ka jingjia bad
nangta ki la ïaid shakhmat bad
ka jingshon dur jong ki.

 Ka video clip ka la ïoh
ring ruh ïa ka por ba la siat
pynhap ïa une u drone. Ka la
pyni ïa ka  tdem iong kaba mih
na u drone uba la shah siat
pynhap sha khyndew. Ha
kawei pat ka khep la ïohi ba
une u drone u bthei kum ka
bol ding mar ïa hap shapoh
khyndew.

Kane ka video mynta ka la
ïoh ïa ka jingphai khmat ha ki
rynsan social media ha kaba
kiba bun ki nongpeitkai ki la
batai ïa ka kum ka dak jong ka
jinglah ban ïakhun jong ki
nong Ukraine, kiba dang ïai
bteng ban rakhe ïa ki bynta
kiba kongsan ha ka jingim jong
ki wat hapdeng ka thma kaba
dang shakhmat hapdeng ka
Russia bad ka Ukraine.

Ka thma hapdeng ka
Russia bad ka Ukraine, ka la
sdang da ka jingwan hiar thma
pura jong ka Russia ha u snem
2022. Ka la ïaid la palat saw
snem, bad ka jingïaleh
hapdeng kine ki ar tylli ki ri
ka dang ïai bteng haduh mynta.


